Cofnodion cyfarfod Cyngor Tref Dinbych a gynhaliwyd nos Lun Hydref 26ain 2015 yn Neuadd y Dref Dinbych am 6.30 o’r gloch.

Presennol:  Cynghorwyr Raymond Bartley (cadeirydd), Margaret Bowe, Rob Parkes, Gaynor Morgan Rees, Medwyn Williams, Geraint Williams, Colin Hughes, Colin L Hughes, Brian Davies, Roy Tickle, Mark Young, Gaynor Wood, Catherine Jones, Philip Stevens a Medwyn Jones (Clerc y Dref).

Ymddiheuriadau: Cyng Shereen Devine.
Croesawodd y cadeirydd bawb i’r cyfarfod. Croesawodd y cadeirydd y Cynghorydd Sir Jason McLellan o Brestatyn.

96.
Cyfarfod gyda Heddlu Gogledd Cymru.  Croesawodd y cadeirydd y Rhingyll Neil 
Stringfellow a’r Arolygudd Glen Brumby.  Cyn eu gwahodd i annerch y cyfarfod cafwyd 
cadarnhad ar un mater gan y cadeirydd, sef fod yna si o amgylch y dref ac y dywedwyd 
mewn cyfarfodydd lle'r oedd yr heddlu yn bresennol fod sustem CCTV y dref ddim yn 
gweithio a ddim yn gyfoes.  Roedd pob camera yn gweithio a bod swyddogion yr heddlu 
oedd wedi mynychu i weld y delweddau wedi dweud eu bod yn hapus gyda’r delweddau a 
ddangoswyd. Yna gwahoddodd y cadeirydd y ddau swyddog i annerch y cyfarfod.


Cyfeiriodd y Rhingyll Stringfellow at y fyrgleriaeth a gyflawnwyd yn y dref ers dechrau’r 
flwyddyn a’r llifeiriant diweddar o fyrgleriaeth - roedd llawer o newyddion positif.  Ers 
Ionawr 2015 - 44 achos o fyrgleriaeth heb fod rhai mewn tai wedi cymryd lle yn Ninbych - 
culhawyd hyn i lawr i dri thuedd: (1) yn bennaf i lawer i un unigolyn yn gyfrifol am y don o 
droseddu - roedd hyn wedi golygu cryn adnoddau llafur ac amser. Diwedd mis Medi 
gweithredwyd gwarantau a galwyd yr unigolyn yn ôl i’r carchar ac ail-arestiwyd ar ei 
rhyddhau a’i gyhuddo gyda saith o droseddau pellach - ar hyn o bryd yn cael ei gadw yn y 
ddalfa. Galwyd brawd yr unigolyn yn ôl i’r carchar tan 2017. (2) Ail duedd gan rai 12 -14 oed 
- yn achosi problemau mawr - anrhefn gyhoeddus, byrgleriaeth, difrod troseddol - arestiwyd 
tri, ei rhoi ar fechnïaeth gyda hwyrgloch ac amodau eraill. (3) Trydydd duedd - byrgleriaeth 
ddiweddar a gafwyd sylw yn y cyfryngau ac ar fforwm cyfryngau cymdeithasol.  Arestiwyd un 
unigolyn am 12 o droseddau (11 byrgleriaeth). Caglwyd cryn dipyn o wybodaeth a bu 
ymdrech fawr ar ran yr heddlu. Ailddarganfyddwyd cryn dipyn o eiddo.  Roedd yn ffaith 
bywyd y bydd troseddu yn cymryd lle - fel tref roedd gan Ddinbych unigolion oedd yn achosi 
troseddu ac nid lot mawr o droseddwyr. Tair ton o droseddu yn ystod 2015 - arestiwyd 
troseddwyr - plismona yn effeithiol a phroffesiynol.  Ynglŷn â’r cyfryngau a’r wasg, dywedodd 
y Rhingyll Stringfellow ei fod o ran dewis, o’r farn i weld rhai yn mynd at yr heddlu a 
thrafod materion ac roedd yn disgwyl hyn gan y cynghorwyr - cyfathrebu agored a gonest 
gyda phobl oedd yn cynrychioli’r gymuned. Roedd yr heddlu wedi eu hymarweddu a’u 
beirniadu ân y cyfryngau cymdeithasol - nid oedd y wasg yn awyddus i wybod ffeithiau llawn 
a’i hysbysu - sylwadau yn y wasg genedlaethol ac ar y teledu - roedd y swyddogion yn teimlo 
eu bod wedi eu hymarweddu a’u 
beirniadu.  Nid oedd modd rhyddhau gwybodaeth lawn am 
y gallai gyfaddawdu ar unrhyw ymchwiliad. Ni ddylai gwaith yr heddlu gael ei danseilio gan 
wybodaeth anwir.


Ymatebodd y ddau swyddog i sylwadau a chwestiynau’r aelodau ar: (1) Sustem CCTV a 
sustemau busnes preifat, (2) torri i mewn i gartrefi, (3) difrod i geir yn Lyf Lôn, (4) effaith ar 
ddioddefwyr a’u hymateb, (5) cyfryngau a’r cyfryngau cymdeithasol, (6) patrymau ymddygiad 
ac un grŵp o droseddwyr, (7) effaith toriadau ar Heddlu Gogledd Cymru i’w cymharu ag 
awdurdodau heddlu eraill.


Yn y man yma gadawodd y Cyng Colin Hughes a’r Cynghorydd Sir Jason McLellan y 
cyfarfod am 7.09 o’r gloch.


(8) fforensig ac arestiadau, (9) argaeledd offer ac adnoddau llafur ac atal troseddau yn 
Ninbych, (10) cyfathrebu a gwybodaeth deallusrwydd.


Llongyfarchodd a diolchodd pob aelod yn unigol i’r heddlu am eu gwaith.


Diolchodd y cadeirydd i’r ddau swyddog am eu presenoldeb a llongyfarchodd yr heddlu ar y 
canlyniadau.  Nid oedd Dinbych yn disgwyl ymddygiad drwg o unrhyw fath.  Roedd yn 
bwysig os oedd unrhyw un ac unrhyw ddrwgdybiaethau / gofidiau i gysylltu â’r heddlu ar 101.

97.
Materion Brys:  Nid oedd unrhyw fater brys.

98.  
Datganiad Diddordeb Personol: Derbyniwyd y datganiadau canlynol

(1)
Cyng Medwyn Williams - personol - Amgueddfa Dinbych.

(2)
Cyng Gaynor Morgan Rees - personol - Amgueddfa Dinbych.

(3)      Cyng Geraint Williams - personol - unrhyw fater oedd yn berthnasol i Gyngor Sir Ddinbych.

(4)
Cyng Raymond Bartley - personol - unrhyw fater oedd yn berthnasol i Gyngor Sir Ddinbych.

99.
Derbyniwyd a chymeradwywyd Cofnodion cyfarfod o’r Cyngor a gynhaliwyd ar 
Fedi’r 21ain 2015. 

100.
Materion yn codi: Nid oedd unrhyw fater yn codi.

101.
Adroddiad y Maer.  Derbyniwyd a nodwyd adroddiad ysgrifenedig y Maer. Cyfeiriodd y Maer at rali ceir CCTCGC a diolchodd i’r Cyng Colin L Hughes a’i dîm am ddod a’r rali yn ôl.


Ymhelaethodd y Maer hefyd ar un neu ddau o faterion oedd yn gynwysedig o fewn yr adroddiad.

102.
Llythyrau a Hysbysiadau:  1. Cytunwyd i nodi 15 eitem o ohebiaeth a dderbyniwyd.


2.  Cytunwyd ymhellach i nodi a gweithredu fel bo angen ar y canlynol:

(1)
CSDd - e-bost ynglŷn ag ymgynghoriad cyhoeddus ar ddyfodol gwasanaethau darparwyr mewnol.  Cytunwyd i wahodd swyddogion i gyfarfod o’r cyngor i drafod yr ymgynghoriad.

(2)
CSDd - Lôn Pendref a Heigad - Gorchymyn Cyfyngu ar Amser a Pharcio i Drigolion. Derbyniwyd sylwadau: (1) Ei bod hi’n obeithiol fod yr hyn a awgrymwyd yn un iawn gan fod angen gwneud rhywbeth. (2) Roedd nifer o broblemau yn Lyf Lôn - roedd y cynnig yma yn debyg i gynllun a gyflwynwyd ar gyfer Stryd y Dyffryn.  Cytunwyd i nodi beth a fwriedir.

(3)
CSDd - A543 bwriad cyfyngu cyflymder i 30mya & A525 bwriad i ddatgyfyngu cyflymder.

Cytunwyd i dderbyn yr hyn a fwriedir.

103.
Cynllunio: 1.  Ceisiadau Cynllunio.  Ni dderbyniwyd unrhyw gais am ganiatâd cynllunio.


2.   Materion cynllunio eraill: CSDd - Cyfarwyddyd Cynllunio Atodol. Atgoffodd clerc y dref y cyfarfod fod yr eitem yma wedi ei ohirio o gyfarfod y pwyllgor cynllunio ar Hydref 20fed er mwyn i’r aelodau angen mwy o amser i ystyried y ddogfen. Dywedwyd fod y ddogfen yn 86 o dudalennau o ran hyd.  Roedd cyfeiriad yn y ddogfen i dai oedd yn dymuno gosod tyrbin gwynt bychan.  Cytunwyd i gefnogi’r ddogfen. 

104.
Cofnodion Pwyllgorau’r Cyngor.  (1) Nodwyd cofnodion y Pwyllgor Amgylchedd a Chyllid 
a gynhaliwyd ar Hydref 19eg 2015. 


(2) Nodwyd cofnodion y Pwyllgor Cynllunio a gynhaliwyd ar Hydref 20fed 2015.

105.
Cofnodion / adroddiadau is bwyllgorau’r cyngor: Is bwyllgor Archwilio Dogfennau. 
Cyfeiriodd y Cyng Margaret Bowe at ddwy ddogfen: (1) Holiadur CCLlGCaChC ynglŷn ar 
adroddiad o Swyddfa’r Gweinidog Gwasanaethau Cyhoeddus a (2) yr holiadur 
ymgynghoriad ar Ddrafft Cyfarwyddyd Llywodraeth Cymru i Gomisiwn Democratiaeth Leol a 
Ffiniau. Roedd y ddwy ddogfen wedi ei hystyried gan yr is bwyllgor.  Arweiniodd y Cyng 
Bowe yr aelodau drwy’r ymatebion a baratowyd a chytunwyd fod yr ymatebion yn cael eu 
gyrru ymlaen gan glerc y dref.

106.    Adroddiadau: (1)  Grŵp Coffau y Rhyfel Byd Cyntaf.  Ystyriwyd a derbyniwyd adroddiad 
ysgrifenedig clerc y dref.

(2)
CCLlFCaCHC. Cafwyd adroddiad llafar gan y Cyng Raymond Bartley ar gyfarfod diweddar. 
Roedd a dogfennau a gyfeiriwyd atynt gan yr is bwyllgor archwilio dogfennau wedi eu trafod.  
Roedd si ar led y bydd Unllais Cymru yn diflannu ar ôl yr etholiad nesaf.  Rhoddodd 
ysgrifennydd y gymdeithas, Robert Robinson hysbyseb y byddai’n ymddeol ym mis 
Gorffennaf 2017 a bydd angen i’r gymdeithas edrych am ysgrifennydd newydd.

(3)    
Symposiwm TCE.  Cyfeiriodd clerc y dref at y llythyr a dderbyniwyd oddi wrth y Llywydd a 
oedd yn rhoddi manylion am y Symposiwm - nodwyd llythyr.

(4)
Rali Geir CCTCGC. Ystyriwyd a derbyniwyd adroddiad ysgrifenedig y Cyng Colin L Hughes.

(5)      Cafwyd adroddiad gan y Cyng Mark Young ar Ffair Waith a gynhaliwyd yn ddiweddar yn 

Neuadd y Farchnad - bu i nifer dda fynychu.  Diolchodd y Cyng Young i’r Maer am agor y 
digwyddiad. Roedd 50 o swyddi ar gael yn lleol gyda 1,000 yn genedlaethol. Diolchodd y 
Cyng Young i’r Cyng Gaynor Wood am ddarparu’r lluniaeth.

(6)
Cafwyd adroddiad gan y Cyng Philip Stevens ar Brosiect Ieuenctid Dinbych - roedd Russell 

Davies i dderbyn gwobr.

Nid oedd unrhyw adroddiadau eraill.

107.
Adroddiadau gan y Cynghorwyr Sir ar Faterion oedd yn Briodol i Ddinbych yn unig:  

1.
 Cafwyd adroddiad gan y Cyng. Geraint Williams: (1) Cyfyngu cyflymder i 20mya tu allan i Ysgol Pendref - nid oedd gwybodaeth ar ardaloedd eraill. (2) Cynigion ar gyfer Ysgol Glan Clwyd i fynd yn eu blaen o dan Ysgolion yr Unfed Ganrif ar Hugain - Ysgol Y Santes Ffraid i’w drafod ym mis Tachwedd / Rhagfyr 2015.  (3) Llwybrau Tref i’w lansio yn Ninbych ar Dachwedd 5ed am 10.30 y bore. (4) Gweithdai prosiectau cyllideb wedi dechrau.

2.
Cafwyd adroddiad gan y Cyng. Raymond Bartley: (1) Ymgynghoriad ar Feysydd y Brwcws yn dod i ben ar Hydref 31ain - yr holl farnau a sylwadau i’w coladu.  Bydd Angela Loftus yn mynychu cyfarfod y cyngor tref ar Dachwedd 23ain i roddi diweddariad.  Iard y Stesion yn dod yn ei flaen er un neu ddau o broblemau.

108.   Cyfrifon 1. Penderfynwyd talu’r cyfrifon canlynol:
(1)
United Kingdom Debt Management Office - 4ydd taliad benthyciad
-
£7,797.60

           (Rhif siec 005743)  



(2)       Cyng Roy Tickle - lwfans aelod (2015/2016) 



-
£100.00

    
(Rhif siec 005744) 





                                                

(3)
Zen Internet - darpariaeth ADSL (Tachwedd)



-
£18.37

(Rhif siec 005745)

(4)      Ernest Martin - agor a chloi giât Gardd Dr E.P.



-
£60.00


(Rhif siec 005746)

(5)
CCTGC - un pryd bwyd cynrychiolydd 23.10.15



-
£15.00


(Rhif siec 005747)                                                                                                                   (6)      Cyng Raymond Bartley - costau teithio (Fflint)



-
£21.60

   (Rhif siec 005748)

Cyfanswm taliadau: £8,012.57

2.
Materion ariannol eraill:  (1) Cyfeiriodd clerc y dref at y mater a gyfeiriwyd o bwyllgor 
amgylchedd a chyllid ar Hydref 20fed, hynny yw, y cais gan Amgueddfa Dinbych am i’r 
cyngor ariannu arolwg mesur safle a hefyd cais am i’r cyngor dalu ffioedd y Pensaer a’r Syrfëwr Meintiau yn y swm o £700 ac £800 yn ôl eu trefn. Cafwyd cryn drafodaeth ar y mater.  Dywedodd y Cyng Parkes ei fod wedi ei syfrdanu ac wedi ei gymryd ato gan yr ymatebion a gafwyd gan y Cyng Gwyneth Kensler - fel y perchennog ni ddylai’r cyngor dalu'r ceisiadau yma.  Cyfeiriodd y Cyng Geraint Williams at ddilyniant digwyddiadau - roedd gweddill o fenthyciad y PWLB i’w ddefnyddio ar gyfer atgyweiriadau adeileddol i’r adeilad. Dywedodd y Cyng Medwyn Williams fod y les yn un atgyweirio llawn.  Roedd cynlluniau a lluniau ar gael ers yr amser yr addaswyd yr adeilad yn Lysdy yn ôl yn y 1980au and nid oeddynt yn ddigon cywrain a chyfoes.  Y pwrpas fyddai i ddefnyddio cynlluniau manwl fel rhan o’r cyflwyniad i’r GTL. Bydd angen mesuriadau pellach yn y dyfodol. Rhaid cael manylion ar gyfer grant datblygu GTL.  Dywedodd y Cyng Gaynor Morgan Rees mae'r rheswm am yr ail ddewis oedd am nad oedd yr un cyntaf hyd yn oed yn ymweld â’r adeilad. Roedd y Pensaer yn adnabod y cwmnïau ac wedi awgrymu’r ail bris. Roedd archwiliad manwl a bod rhaid bod yn hollol broffesiynol a bod popeth yn ei le wrth gyflwyno cais am grant i GTL.  Gofynnodd y Cyng Mark Young os oedd y cyngor yn gefnogol i’r amgueddfa. Daeth y drafodaeth i ben drwy'r Cyng Rob Parkes yn cynnig, wedi ei eilio gan y Cyng Geraint Williams  fod y cyngor yn gwrthod y ceisiadau am nad oeddynt yn gostau hanfodol. Cynigodd y Cyng Gaynor Wood welliant, wedi ei eilio gan y Cyng Roy Tickle, Fod yr ariannu fel a ofynnwyd yn cael ei roddi.  Cymerwyd pleidlais ar y gwelliant gyda saith yn pleidleisio o blaid a phump yn pleidleisio yn erbyn.  Ar sail hyn cariwyd y gwelliant. 

(2)
Goleuadau Nadolig. Ystyriwyd a chymeradwyd y dyfynbris a dderbyniwyd gan Goleuadau Strydoedd CSDd i drwsio Hanner Coeden Grisial yn y swm o £47.00.

109.
Argymhellion Panel Cydnabyddiaeth ar gyfer Cymru 2016/2017. Cyfeiriodd clerc y dref 
at yr adroddiad drafft ar gyfer 2016/2017 ac y arbennig at y rhannau hynny o’r adroddiad 
oedd yn berthnasol i gynghorau tref a chymuned. Roedd angen ymateb i’r ddogfen erbyn 
diwedd mis Rhagfyr 2015.  Cytunwyd i gyfeirio’r ddogfen at yr is bwyllgor archwilio 
dogfennau i ystyried ac adrodd yn ôl i’r cyngor.
110.
Siarter CSDd / Cynghorau Tref a Chymuned. Cyfeiriodd clerc y dref at yr ohebiaeth a 
dderbyniwyd a’r gwelliannau a awgrymwyd i’r siarter. Dywedwyd fod y cynigion yn dangos 
newidiadau oherwydd toriadau ac ati.  Penderfynwyd (yn unfrydol) i dderbyn y 
gwelliannau.

111.
Pwll y Grawys Dinbych.  Cyfeiriodd clerc y dref at y cyfnewid e-byst gyda CSDd a’r ffaith 
nad oedd yr wybodaeth a addawyd wedi ei dderbyn. Dywedwyd nad oedd y cyngor yn hapus 
a’r sefyllfa ac i gais gael ei wneud am wybodaeth i’w ddarparu cyn gynted â phosib.

112.
Noson Tân Gwyllt 2015. Cyfeiriodd clerc y dref at y diweddariad ysgrifenedig ac fe’i 
derbyniwyd. Cadarnhaodd y Cyng Geraint Williams y byddai ef a’r Cyng Colin Hughes yn 
dosbarthu’r taflenni i’r trigolion.  Diolchodd y cadeirydd i glerc y dref am ei holl waith yn 
trefnu’r digwyddiad.

113.
Menter Sgiliau Cymunedol Gwledig. Cyfeiriodd  clerc y dref at yr wybodaeth a 
dderbyniwyd. Cytunwyd i wahodd Emily Reddy o GGGSDd i gyfarfod o’r cyngor i drafod y 
fenter.

114.
Gwneud Dinbych yn Hardd. Cyfeiriodd clerc y dref at y gwahanol e-byst a dderbyniwyd. 
Dywedodd y cadeirydd fod o leiaf tri pherson gyda diddordeb i wneud gwaith ar y 
cylchfannau.  Cytunwyd (yn unfrydol) i ffurfio gweithgor o’r cyngor tref, busnesau Dinbych a 
CSDd i fynd a’r mater yn ei flaen.

Am nad oedd mwy i’w drafod, terfynwyd y cyfarfod am  8.44 o’r gloch.

Arwyddwyd:.......................................................... (cadeirydd)        

Dyddiad:.........................

